
Shri Chandrashekharabharati Ashtakam

શ્રીચન્દ્રશેખરભારત્યષ્ટકમ્

શિષ્યવૃન્દસેવિતં સમસ્તદોષવર્જિતં 
ભસ્મમન્દ્રરાજિતં પવિત્રદણ્ડશોભિતમ્ ।

નમ્રલોકપૂજિતં સુરાધિરાજભાવિતં
ચન્દ્રશેખરાર્યરાજમાશ્રયામિ મુક્તયે ॥ ૧॥

ચન્દ્રચૂડપૂજનપ્રસક્તચિત્તમાનસં
સત્ત્વબોધનાસ્તહૃદ્યશિષ્યવર્ગસાધ્વસમ્ ।

પૂર્ણચન્દ્રબિમ્બકાન્તિકાન્તવક્ત્રસારસં
ચન્દ્રશેખરાર્યરાજમાશ્રયામિ મુક્તયે ॥ ૨॥

પાદપદ્મનમ્રકામિતાર્થકલ્પપાદપં
સત્પ્રસક્તિશુદ્ધચિત્તભૂમિતાપસાધિપમ્ ।

વિસ્મિતાત્મહૃત્તમિસ્રવારણે દિનાધિપં
ચન્દ્રશેખરાર્યરાજમાશ્રયામિ મુક્તયે ॥ ૩॥

પ્રાક્તનાતિભાગ્યરાશિલબ્ધશૈવતેજસં
શઙ્કરાર્યસામ્પ્રદાયબોધનૈકમાનસમ્ ।

વેદશાસ્ત્રભાષ્યતત્ત્વવેદિનં મહૌજસં
ચન્દ્રશેખરાર્યરાજમાશ્રયામિ મુક્તયે ॥ ૪॥

શ‍ૃઙ્ગશૈલધર્મપીઠશોભમાનમૂર્તિકં  
શઙ્કરાર્યશારદાપદાર્ચકં સુબોધકમ્ ।

ચક્રરાજપૂજકં કિરીટચારુમસ્તકં
ચન્દ્રશેખરાર્યરાજમાશ્રયામિ મુક્તયે ॥ ૫॥

રાજલક્ષ્મલક્ષિતં સમગ્રરાજપૂજિતં
સર્વશાસ્ત્રપણ્ડિતં સ્વધર્મરક્ષણીરતમ્ ।

અક્ષમાલ્યમન્દિતં પયોધિજાકટાક્ષિતં
ચન્દ્રશેખરાર્યરાજમાશ્રયામિ મુક્તયે ॥ ૬॥

શ્રીચન્દ્રશેખરભારત્યષ્ટકમ્

ગદ્યપદ્યવાક્ષ્રવાહદેવતાર્યસન્નિભં
જ્ઞાનવાર્ધિકૌસ્તુભં   સુકર્મનિષ્ઠવલ્લભમ્ ।

દુષ્ટલોકદુર્લભં ભવાબ્ધિતારકં શુભં
ચન્દ્રશેખરાર્યરાજમાશ્રયામિ મુક્તયે ॥ ૭॥

ખણ્ડિતાન્યદર્શનં સમર્થિતાત્મદર્શનં 
પાપતાપમર્દનં સુપક્ષસર્વસાધનમ્ ।

ભૂતજાતવારણં નિવાસભૂમિપાવનં
ચન્દ્રશેખરાર્યરાજમાશ્રયામિ મુક્તયે ॥ ૮॥

ઇતિ શ્રીચન્દ્રશેખરભારત્યષ્ટકં સમ્પૂર્ણમ્ ।

